
Description automatically generated]Prensip ak Estrikti Konstitisyonèl yo: SS.7.CG.3.5
Pwosesis pou Ajoute Amandman
LEKTI #1
Non: ________________________

Dat: _________________________



SS.7.CG.3.5 Eksplikasyon pou Kritè Referans 1: Elèv yo rekonèt metòd yo itilize pou pwopoze ak ratifye amandman yo pou ajoute nan Konstitisyon Etazini an.






Atik V (5) nan Konstitisyon Etazini an dekri de metòd pou pwopoze amandman yo pou ajoute nan Konstitisyon an ak de metòd pou ratifye amandman yo. Papa Patri yo te vle garanti ke te genyen yon mwayen pou Konstitisyon an rete yon "dokiman vivan" ke yo ta ka chanje avèk letan si sa nesesè.
Gen de metòd pou pwopoze amandman yo pou ajoute nan Konstitisyon an.
1. Kongrè a ka pwopoze yon amandman lè gen yon vòt majorite ki se detyè (2/3) alafwa nan Chanm Depite ak nan Sena a.
2. Yo ka pwopoze yon amandman pa mwayen yon konvansyon konstitisyonèl ke detyè (2/3) asanble lejislatif eta yo konvoke.
Toude metòd sa yo mande pou gen yon majorite detyè pou yo adopte yo. Yon majorite detyè se yon "majorite kalifye" (plis pase 50% plis youn, ki se yon majorite senp) Ajoute yon amandman nan Konstitisyon an ap fè yon chanjman konstitisyonèl ki aplike pou tout nasyon an nèt, epi lè gen yon gran majorite ki soutni chanjman sa a, sa ap ede pwosesis demokratik la.
Yon fwa yo te itilize youn nan metòd yo ki dekri anwo a pou pwopoze amandman an, apresa yo dwe itilize youn nan de fason sa yo pou ratifye amandman:
1. Twaka (3/4) eta yo (omwen 38 nan 50 eta yo) dwe ratifye amandman an pa mwayen yon vòt pou apwouve nan asanble lejislatif eta a.
2. Twaka (3/4) eta yo (omwen 38 nan 50 eta yo) dwe ratifye amandman an pa mwayen yon vòt pou apwouve pandan yon konvansyon ratifikasyon eta.
Li posib tou lè yo ajoute yon amandman nan Konstitisyon an, pou Tribinal Siprèm Etazini an deklare ke lwa yo ki kontrè ak amandman sa a ta ka pa konstitisyonèl.

amandman - yon chanjman ki fèt nan yon konstitisyon (pa egzanp nan Konstitisyon Etazini an, Konstitisyon Florid la)
pwopoze - bay yon sigjesyon
ratifye - pou bay konsantman pou konfime akò; apwouve fòmèlman
ki pa konstitisyonèl - ki pa annakò ak Konstitisyon Etazini an

